
05.12.2013 को उत्तर दिए जाने के लिए
मछुआरों की रिहाई के लिए पत्र
47
डा.वी.मैत्रेयनः
क्या विदेश मंत्री यह बताने की कृपा करेंगे किः
(क) 
क्या प्रधान मंत्री को तामिलनाडु मुख्य मंत्री से कोई पत्र प्राप्त हुआ था जिसमें उनसे व्यक्तिगत हस्तक्षेप करने और श्रीलंका की अभिरक्षा से तामिलनाडु के 86 मछुआरों और 12 मत्स्य नौकाओं को तत्काल छुड़वाने का अनुरोध किया गया है और यदि हां, तो सरकार द्वारा इस संबंध में क्या उपाय किए गए हैं; और 
(ख) 
केन्द्र सरकार द्वारा श्रीलंका की नौसेना के अविवेकशील आक्रमणों से भारतीय मछुआरों की सुरक्षा के लिए किए गए ठोस उपाय कौन-कौन से हैं?
उत्तर
विदेश राज्य मंत्री
(श्री ई. अहमद)
(क) : तमिलनाडु के मुख्य मंत्री ने दिनांक 6.11.2013 को प्रधान मंत्री को एक पत्र लिखा है जिसमें उन्होंने तमिलनाडु के 86 मछुआरों तथा मछली पकड़ने की 42 नावों की श्रीलंका के हिरासत से तत्काल रिहाई सुनिश्चित करने के लिए व्यक्तिगत रूप से हस्तक्षेप करने का आग्रह किया है। सरकार ने उन भारतीय मछुआरों की रिहाई सुनिश्चित करने के लिए परिश्रमपूर्वक कार्य किया है, जिन्हें श्रीलंकाई समुद्र में मछली पकड़ने के आरोप में श्रीलंकाई प्राधिकारियों द्वारा बन्दी बना लिया गया समझा जाता है।
(ख) : सरकार भारतीय मछुआरों की रक्षा, सुरक्षा तथा कल्याण को सर्वोच्च प्राथमिकता देती है और श्रीलंकाई हिरासत वाले भारतीय मछुआरों की शीघ्र रिहाई सुनिश्चित करने के लिए श्रीलंका सरकार के साथ लगातार संपर्क में है। इस संदर्भ में, भारतीय मछुआरों पर हमले की तथाकथित रिपोर्टों को राजनयिक माध्यमों से और विभिन्न स्तरों पर द्विपक्षीय बैठकों के दौरान श्रीलंका सरकार के साथ तत्काल तथा लगातार उठाया जाता है।

